
	1. ՀՀ ֆինանսների նախարարություն

	13-04-2026թ.

	
	N 02/2-1/9560-2026

	1․ դիտողություններ և առաջարկություններ չկան։

	Ընդունվել է։ 

	[bookmark: _Hlk69199583]2. ՀՀ պետական եկամուտների կոմիտե

	14-04-2026թ. 

	
	N 01/3-2/22716-2026

	«Հայաստանի Հանրապետության կառավարության 2023 թվականի հուլիսի 6-ի N 1124-Ա որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ նախագծի հավելվածով հաստատվող ապրանքների ցանկում նշված ապրանքների վերաբերյալ տեղեկությունները բավարար չեն ըստ Եվրասիական տնտեսական միության արտաքին տնտեսական գործունեության ապրանքային անվանացանկի 10 նիշի մակարդակով դասակարգման ճշգրտության վերաբերյալ դիրքորոշում տրամադրելու համար։
Միաժամանակ, հայտնում ենք, որ «ՊՐԻՆՏԱՐՄ ԴԱՆՎԵՍՏ» սահմանափակ պատասխանատվությամբ ընկերությունը (ՀՎՀՀ՝ 04718656, գրանցված 16.07.2004թ․) գործում է հարկման ընդհանուր համակարգում, ըստ ներկայացրած վերջին՝ 2026թ․ փետրվար ամսվա եկամտային հարկի և սոցիալական վճարի ամսական հաշվարկի ունի 106 հարկման բազա ունեցող վարձու աշխատողներ, իսկ 07.04.2026թ․ դրությամբ ընկերությունը չունի հարկային մարմնի կողմից վերահսկվող եկամուտների գծով ժամկետանց պարտավորություն։
	Ընդունվել է։ 








Ընդունվել է ի գիտություն։

	3․ ՀՀ արդարադատության նախարարություն
	10-04-2026թ․

	
	N /27.3.2/18164-2026

	1. «Հայաստանի Հանրապետության կառավարության 2023 թվականի հուլիսի 6-ի N 1124-Ա որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 4-րդ ենթակետում «աղյուսակը» բառն առաջարկում ենք փոխարինել «ցանկը» բառով, «5-րդ կետից հետո» բառերն առաջարկում ենք հանել, իսկ «6-10-րդ» բառերը փոխարինել «8-12-րդ» բառերով, նկատի ունենալով որ նշված ցանկը 6-րդ և 7-րդ կետեր ունի, իսկ «Նորմատիվ իրավական ակտերի մասին» օրենքի 14-րդ հոդվածի 12-րդ մասի համաձայն՝ նորմատիվ իրավական ակտի բաժնի, գլխի, հոդվածի, մասի, կետի, ենթակետի կամ պարբերության գործողության դադարեցման դեպքում իրավական ակտի մյուս բաժինների, գլուխների, հոդվածների, մասերի, կետերի, ենթակետերի կամ պարբերությունների համարները համապատասխանաբար չեն փոփոխվում: Նորմատիվ իրավական ակտի գործողությունը դադարեցված բաժնի, գլխի, հոդվածի, մասի, կետի, ենթակետի կամ պարբերության փոխարեն նույն համարով այլ բաժին, գլուխ, հոդված, մաս, կետ, ենթակետ կամ պարբերություն չի կարող ընդունվել:
2․ Միաժամանակ հարկ է նշել, որ․
1) Նախագծի 1-ին կետի 4-րդ ենթակետով Հայաստանի Հանրապետության կառավարության 2023 թվականի հուլիսի 6-ի N 1124-Ա որոշման (այսուհետ՝ Որոշում) հավելվածում լրացվող նոր 7-րդ կետում կիրառվում է «Տպագրական UV ներկեր սև» ձևակերպումը, իսկ Նախագծին կից ներկայացված հայտում՝ «Տպագրական օֆսեթ ներկեր սև»։
2) Նախագծի 1-ին կետի 4-րդ ենթակետով Որոշման հավելվածում լրացվող նոր 8-րդ կետում կիրառվում է «Պատրաստի սոսինձներ և այլ պատրաստի հարակցանյութեր ակրիլային, սինթետիկ պոլիմերների հիմքով», իսկ Նախագծին կից ներկայացված հայտում՝ «Ակրիլային պոլիմերների հիմքով հարակցություն» բառերը։
3) Նախագծի 1-ին կետի 4-րդ ենթակետով Որոշման հավելվածում լրացվող նոր 8-րդ, 9-րդ և 10-րդ կետերի 7-րդ և 8-րդ սյունակներում կիրառվում է «ԵՄ երկրներ» բառերը, մինչդեռ Նախագծին կից ներկայացված հայտում հստակ նշված են «Իտալիա, Գերմանիա, Իսպանիա» երկրները։
4) Նախագծի 1-ին կետի 4-րդ ենթակետով Որոշման հավելվածում լրացվող նոր 9-րդ կետում կիրառվում է «Տպագրական լաքեր ակրիլային, սինթետիկ պոլիմերների հիմքով կամ քիմիապես վերափոխված բնական պոլիմերների հիմքով», իսկ  Նախագծին կից ներկայացված հայտում՝ «Տպագրական լաքեր ակրիլային, սինթետիկ պոլիմերների հիմքով» բառերը։ 

	Ընդունվել է։

